Obligation P[e]r: 34. f:

Andre Schneid[er] von Kazbach Vnd Mar=
garetha dessen Eheweib /: welche herrn Lo=
renzen Huefnagl Ghrts [Gerichts] procuratorn
alhier fur einen anweiser erbetten :/
bekhennen: vnd enthemmen, zu ihrer
beuorstehenten héchsten HausNotturft

aus Weyl:[and] der Gedrg Dankherlichen
Vormundtschafft von bemelten Kazbach,

vnd zwar aushandten der beeden Ge=
richtlich Verordtneten Vormund|er],

94

Adam Stohr von Mosdorf, vnd Albrecht
Grasl von ersagten Kazbach, benant=
lichen .14. f: also: vnd dergestalten,

das sie entnemmere iedsmahls Zu
Andre [Sankt Andreas Tag] Landtsbreuchlichermassen Ver=
Zinsen: vnd nach einer beedseits beschechenen
Viertllarigen auf khiindtigung, wid[er]
anhaimbs bezahlen wollen, damit

aber entzwischen vnd bis dahin der
Pupillen: vnd deren gedachte Vor=
mund umb obiges Capitall Genueg=
samb versichert seint. Also thuen

sie entnemmere selbige, Neben Ver=
schreibung ihres Voélligen Vermog=

ens, vnd in Specie ihres vnlengst

an sie erkaufften Seldten Zu ofter=
sagten Kazbach, mit Wolfen Buech=
schmidt alda, Verporgen, welcher dan
auch solcher Porgschafft freywillig

vf sich genommen, vnd d[a]s er sowohl
vmd das Capitall: als auch der

hieruon verfallenten Ziinsungen

selbst Gelter: vnd Zaller sein wolle,

bei Ghrt: Handtstreichlich angelobt
haben. Negst Deme so hat sich auch der

eingangs mitentnembente Margaretha

all ihrer Weiblichen Spriich: vnd Frey=

heiten /: dessen sie von vorernant

ihren anweiser genuegsamb erindt: [erinnert]
vnd in formirt worden ist :/ solang:

vnd vill verzich[t]en, vnd begeben, bis



ersagtes Capitall, vnd die Ver=

fallene intee: wid[er] Vollig abgericht:

vnd bezahlt sein wirdt, Geschechen
den .25.tn 9ber .1702.

Testes
Carl Alex Heibl, Gerichts pro=

curator, vnd Wolf Stettner Ambts=
pott beede alhier.

.95.



